
Питнец 1 трёшнек.

Сембя масторонь пролетариятня пуромода марс!
 



 

Религиять каршес тюремась —

социализмать ингса тюрема.


 


СССР-нь БЕЗБОЖНИКНЕНЬ СОЮЗСНОН ЦЕНТРАЛЬНАЙ СОВЕЦНА.




 



Кинди выгадна* роштувась.






Эрь религиять улихть сонцень празнеконза. Сембодонга оцю празнекокс христианскай религиять эса лувондови „роштувась.“ Ся шиня — бта ся шись христозть шачема щиц* — христиатнень сембода ламосна молихть церькаву шкайти озондома.

Наукась кунаркигя ни няфтезя, што Исус христозсь, конанц лемса тиезь празнекокс роштувать, мзярдонга ашель. Аф аньцек ашель и аш Исус христос, но и лия кодамовок шкай аш и всякай религиясь арси опиумкс, атравакс трудендай ломатненди. Наукась няфнесы, што шкайти верондамась выгодна аньцек эксплоататорхненди (ломань лангса васькяйхненди). Трудендай ломатненди — ашуфненди, батракненди, середнякненди, колхозникненди, рабочайхненди — сон аф аньцек аф выгодна, а меклангт, канни пяк лама кальдявда.

Ванцаськ тевса, мезса может лездомс шкайнди верондай ломантти религиясь? Машты ли сон ломантть эряфонц тиемс павазукс? Аф машты, мзярдонга аф. Машты ли религиясь ломантть ванфтомс урматнень эзда и ванфтомс соннь шумбра шинц? Аф, аф машты. Может ли религиясь касфтомс сёронь шачемать сокай ломантть уманзон лангса и ванфтомс (избавить) соннь коськя кизоть и вача шить эзда? И тясонга тейнза мезевок аф тиеви. Эрь ломанць миннь ётксонок мяляфцы Поволожьяса вача шить, мзярда шкайти верондай ломатня, сяннь лангска аф ванозь, што синь пяк ни озонкшнесть шкайти, сембя сяка кулсесть вача шить эзда сядоса.

Религиясь кодамовок цебярь трудендай сокай ломатненди аф максы. Меклангт. Сон тейнза шёрьси тиемс зряфонц сяда цебярьста. Религиясь тиенди тормоз марстонь оцю хозяйствать касоманцты, кирьнесы культурнай и сёрмас содама шить касоманц сокай ломатнень ёткса. Сон лезды кулакненди тюремс советонь властть каршес.

